
КОМИ РЕСПУБЛИКАЛӦН ОЛАНПАС

Коми Республикаын стратегическӧя планируйтӧм йылысь
Примитӧма Коми Республикаса 

Каналан Сӧветӧн                             2015 вося лӧддза-номъя тӧлысь 11 лунӧ
1 статья. Тайӧ Оланпассӧ ладмӧдантор
1. Тайӧ Оланпасыс урчитӧ Коми Республикаын стратегическӧя планируйтӧмлысь инӧда подувъяссӧ, канмусянь веськӧдлӧмсӧ да сьӧмкуд политика координируйтӧмсӧ, стратегическӧя планируйтан юкӧнын Коми Республикаса канму власьт органъяслысь уджмогъяссӧ.

2. Тайӧ Оланпасыс ладмӧдӧ Коми Республикаӧс социальнӧй да экономика боксянь сӧвмӧдӧмлы шӧр могъяс индігӧн, прогнозируйтігӧн, планируйтігӧн да программируйтігӧн, а сідзжӧ стратегическӧя планируйтан документъяс серти мониторинг нуӧдігӧн да найӧс збыльмӧдӧм бӧрся контроль нуӧдігӧн Коми Республикаын стратегическӧя планируйтӧмын участвуйтысьяс костын артмӧм йитӧдъяссӧ.

2 статья. Стратегическӧя планируйтӧм 

инӧд боксянь ладмӧдӧм
Коми Республикаын стратегическӧя планируйтӧм инӧд боксянь ладмӧдӧмыс мыджсьӧ Россия Федерацияса Оланподув, Коми Республикаса Оланподув вылӧ да олӧмӧ пӧртсьӧ федеральнӧй оланподув оланпасъяс, “Россия Федерацияын стратегическӧя планируйтӧм  йылысь” Федеральнӧй оланпас, мукӧд федеральнӧй оланпас серти, накӧд примитӧм Россия Федерацияса Президентлӧн, Россия Федерацияса Веськӧдлан котырлӧн, олӧмӧ пӧртысь власьт федеральнӧй органъяслӧн нормативнӧй инӧда актъяс  серти, тайӧ Оланпас, Коми Республикаса оланпасъяс да мукӧд нормативнӧй инӧда акт серти.
3 статья. Тайӧ Оланпасын вӧдитчан шӧр понятиеяс
1) Коми Республикаын стратегическӧя планируйтӧм - Коми Республикаӧс социальнӧй да экономика боксянь сӧвмӧдӧмлы шӧр мог индӧм, прогнозируйтӧм, планируйтӧм да программируйтӧм кузя Коми Республикаын стратегическӧя планируйтӧмын участвуйтысьяслӧн, экономика отрасльяслӧн да канмусянь веськӧдлан юкӧнъяслӧн удж, мый отсалӧ олӧмӧ пӧртны Коми Республикалысь социальнӧй да экономика боксянь зумыда сӧвмӧдан могъяс;

2) канмусянь веськӧдлӧм – Коми Республикаӧс социальнӧй да экономика боксянь сӧвмӧдан юкӧнын Коми Республикаса канму власьт органъяслӧн ассьыныс уджмогъяс збыльмӧдан удж;

3) шӧр мог индӧм - Коми Республикаӧс социальнӧй да экономика боксянь сӧвмӧдан нырвизьяс, шӧр могъяс да верктуйяс индӧм;

4) прогнозируйтӧм - Коми Республикаын стратегическӧя планируйтӧмын участвуйтысьяслӧн Коми Республикаӧс социальнӧй да экономика боксянь сӧвмӧдан нырвизьяс, бӧртасъяс да петкӧдласъяс йылысь наука боксянь подула представлениеяс лӧсьӧдӧм кузя удж;

5) планируйтӧм - Коми Республикаын стратегическӧя планируйтӧмын участвуйтысьяслӧн социальнӧй да экономика боксянь сӧвмӧдан юкӧнын планъяс лӧсьӧдӧм да збыльмӧдӧм кузя удж, мый отсалӧ збыльмӧдны Коми Республикаӧс социальнӧй да экономика боксянь сӧвмӧдан шӧр могъяс да верктуйяс, кутшӧмъяс пырӧны стратегическӧя планируйтан документъясӧ, кутшӧмъясӧс лӧсьӧдӧны шӧр мог индігӧн;

6) программируйтӧм - Коми Республикаын стратегическӧя планируйтӧмын участвуйтысьяслӧн Коми Республикаса канму уджтасъяс лӧсьӧдӧм да збыльмӧдӧм кузя удж, мый отсалӧ збыльмӧдны Коми Республикаӧс социальнӧй да экономика боксянь сӧвмӧдан шӧр могъяс да верктуйяс, кутшӧмъяс пырӧны стратегическӧя планируйтан документъясӧ, кутшӧмъясӧс лӧсьӧдӧны шӧр мог индігӧн;

7) Коми Республикаса стратегическӧя планируйтан документ – документӧн подулалӧм юӧр, кутшӧмӧс лӧсьӧдӧны, видлалӧны да вынсьӧдӧны (ошкӧны) Коми Республикаса канму власьт органъяс да Коми Республикаын стратегическӧя планируйтан мукӧд участвуйтысь;

8) Коми Республикаса стратегическӧя планируйтан документъяс серти мониторинг нуӧдӧм да найӧс збыльмӧдӧм бӧрся видзӧдӧм -  Коми Республикаын стратегическӧя планируйтӧмын участвуйтысьяслӧн Коми Республикаса стратегическӧя планируйтан документ збыльмӧданногсӧ да налысь бӧртасъяссӧ комплекснӧя донъялӧм кузя, а сідзжӧ Россия Федерацияын стратегическӧя планируйтан принципъясӧ кутчысян да Коми Республикаӧс социальнӧй да экономика боксянь сӧвмӧдӧмын налысь уджмогъяс збыльмӧдан юкӧнын стратегическӧя планируйтӧмын участвуйтысьяслӧн йитӧд кутӧм донъялӧм кузя удж;

9) Коми Республикаӧс социальнӧй да экономика боксянь сӧвмӧдан стратегия – Коми Республикаса стратегическӧя планируйтан документ, мый индӧ дыр кадся кадколаст вылӧ канмусянь веськӧдлан верктуйяс, шӧр могъяс да могъяс;

10) Коми Республикаӧс социальнӧй да экономика боксянь сӧвмӧдӧмлы прогноз вӧчӧм - Коми Республикаса стратегическӧя планируйтан документ, кытчӧ пырӧ шӧр кадся да дыр кадся кадколаст вылӧ Коми Республикаӧс социальнӧй да экономика боксянь сӧвмӧдан нырвизьяс йылысь да  виччысяна бӧртасъяс йылысь наука боксянь подула представлениеяслӧн тэчас;

11) дыр кадся кадколаст вылӧ Коми Республикалӧн сьӧмкуд прогноз -  Коми Республикаса стратегическӧя планируйтан документ, кытчӧ пырӧ Коми Республикаса республиканскӧй сьӧмкудлӧн да Коми Республикаса консолидируйтӧм сьӧмкудлӧн медшӧр характеристикаяслы прогноз, налӧн вына кадколаст вылӧ Коми Республикаса канму уджтасъяс сьӧмӧн могмӧдан петкӧдласъяс, мукӧд петкӧдлас, кутшӧмъяс торйӧдӧны Коми Республикаса республиканскӧй сьӧмкуд да Коми Республикаса консолидируйтӧм сьӧмкуд, а сідзжӧ кытчӧ пырӧ дыр кадся кадколаст вылӧ сьӧмкуд политика лӧсьӧдӧм дорӧ шӧр видзӧдласъяс;

12) Коми Республикаса канму уджтас - Коми Республикаса стратегическӧя планируйтан документ, кытчӧ пырӧ планируйтӧм мероприятие комплекс, кутшӧмъяс йитчӧмаӧсь ӧта-мӧдныскӧд могъяс, збыльмӧдан кадколастъяс, збыльмӧдысьяс да ресурсъяс серти, да кутшӧмъяс отсалӧны бура збыльмыны Коми Республикаӧс социальнӧй да экономика боксянь сӧвмӧдан шӧр могъяслы да олӧмӧ пӧртны колана могъяслы;

13) Коми Республикаса мутас планируйтан схема - Коми Республикаса стратегическӧя планируйтан документ, мый петкӧдлӧ текст да графика формаын материалъяс ӧтлаӧ босьтӧм, кытчӧ пырӧны Россия Федерацияса кар стрӧитан кодексӧн да кар стрӧитан удж йылысь Коми Республикаса оланпастэчасӧн урчитӧм юӧръяс;

14) мукӧд термин да понятие, кутшӧмӧн вӧдитчӧны тайӧ Оланпасын, пыртӧны сійӧ жӧ вежӧртасын, кутшӧмӧн найӧ паныдасьлӧны “Россия Федерацияын стратегическӧя планируйтӧм йылысь” Федеральнӧй оланпасын, абу кӧ урчитӧма тайӧ Оланпасӧн мукӧдтор.
4 статья. Коми Республикаын стратегическӧя планируйтӧмын

участвуйтысьяс
Коми Республикаын стратегическӧя планируйтӧмын участвуйтысьясӧн лоӧны:

1) Коми Республикаса Каналан Сӧвет;

2) Коми Республикаса Юралысь;

3) Коми Республикаса Веськӧдлан котыр;

4)  Коми Республикаса олӧмӧ пӧртысь власьт органъяс да Коми Республикаса Юралысьӧн артмӧдӧм Коми Республикаса канму органъяс;

5) Коми Республикаса видзӧдан-арталан палата;

6) Коми Республикаын мукӧд орган да организация федеральнӧй оланпасъясӧн да Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй актӧн урчитӧм случайясын.
5 статья. Коми Республикаын стратегическӧя планируйтӧмын

участвуйтысьяслӧн уджмогъяс
1. Коми Республикаса Каналан Сӧвет:

1) лӧсьӧдӧ стратегическӧя планируйтан юкӧнын  федеральнӧй оланпасъяс да Россия Федерацияса мукӧд нормативнӧй инӧда акт серти оланпасъяс;

2) видзӧдӧ стратегическӧя планируйтан юкӧнын Коми Республикаса оланпасъясӧ кутчысьӧм да найӧс збыльмӧдӧм бӧрся;

3) збыльмӧдӧ  стратегическӧя планируйтан юкӧнын федеральнӧй оланпасъяс да Россия Федерацияса мукӧд нормативнӧй инӧда акт, Коми Республикаса оланпасъяс да мукӧд нормативнӧй акт серти мукӧд уджмог.
2. Коми Республикаса Юралысь:

1. участвуйтӧ стратегическӧя планируйтан документъяс дасьтӧмын, кутшӧмъясӧс лӧсьӧдӧны федеральнӧй тшупӧдын Россия Федерацияӧн да Россия Федерацияса субъектъясӧн ӧтув веськӧдлан юалӧмъяс кузя, кутшӧмъясӧс збыльмӧдӧны Коми Республика мутасын;

2) збыльмӧдӧ  стратегическӧя планируйтан юкӧнын федеральнӧй оланпасъяс да Россия Федерацияса мукӧд нормативнӧй инӧда акт, Коми Республикаса оланпасъяс да мукӧд нормативнӧй акт серти мукӧд уджмог.
3. Коми Республикаса Веськӧдлан котыр:

1) индӧ Россия Федерацияса субъектъяслы сетӧм уджмогъясын социально-экономическӧй политикалысь верктуйяс, Коми Республикаӧс социальнӧй да экономика боксянь сӧвмӧдан дыр кадся шӧр могъяс да могъяс, кутшӧмъясӧс сӧгласуйтӧма Россия Федерацияӧс социальнӧй да экономика боксянь сӧвмӧдан верктуйясӧн да шӧр могъясӧн;

2) участвуйтӧ Коми Республикаын стратегическӧя планируйтан юкӧнын ӧтувъя канму политика збыльмӧдӧмын, котыртӧ индӧм юкӧнын Коми Республикаса нормативнӧй инӧда акт балаяс лӧсьӧдӧмсӧ да методика  боксянь могмӧдӧ Коми Республикаын стратегическӧя планируйтӧмсӧ;

3) урчитӧ Коми Республикаӧс социальнӧй да экономика боксянь сӧвмӧдан стратегия, дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз, дыр кадся кадколаст вылӧ Коми Республикаса сьӧмкуд прогноз, шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз, Коми Республикаӧс социальнӧй да экономика боксянь сӧвмӧдан стратегия збыльмӧдӧм кузя мероприятиеяс план лӧсьӧдан да стӧчмӧдан пӧрадоксӧ да вынсьӧдӧ (ошкӧ) стратегическӧя планируйтан индӧм документъяссӧ;

4) вынсьӧдӧ Коми Республикаса канму уджтасъяс лыддьӧг, найӧс лӧсьӧдан, збыльмӧдан да налысь бурлун донъялан пӧрадок;

5) урчитӧ Коми Республикаын стратегическӧй планируйтӧмлы методическӧя могмӧдан пӧрадок;

6) индӧ Коми Республикаса стратегическӧя планируйтан документъяслысь сьӧрсьӧн-бӧрсьӧн мунӧмсӧ да найӧс лӧсьӧдан да ӧта-мӧдкӧд йитчан пӧрадоксӧ да сэтчӧ пырысь петкӧдласъяссӧ, а сідзжӧ Коми Республикаса стратегическӧя планируйтан документъяс лӧсьӧдӧм вылӧ Коми Республикаӧс социальнӧй да экономика боксянь сӧвмӧдан верктуйясысь петан торъя мога петкӧдласъяслысь тэчас лӧсьӧдан пӧрадоксӧ;

7) индӧ Коми Республикаса олӧмӧ пӧртысь власьт органъяслысь шӧр могъяс, могъяс да уджалан петкӧдласъяс;

8) сӧгласуйтӧ да ладмӧдӧ Коми Республикаса стратегическӧя планируйтан документъяссӧ;

9) нуӧдӧ мониторинг да видзӧдӧ Коми Республикаса стратегическӧя планируйтан документъяс збыльмӧдӧм бӧрся, кутшӧмъясӧс вынсьӧдӧ (ошкӧ) Коми Республикаса Веськӧдлан котыр;

10) урчитӧ Коми Республикаса стратегическӧя планируйтан документъяс збыльмӧдӧм бӧрся видзӧдан пӧрадоксӧ;

11) урчитӧ Коми Республикаса стратегическӧя планируйтан документъяс збыльмӧдӧм йылысь отчётъяс (докладъяс) дасьтан пӧрадоксӧ;

12) видзӧдӧ Коми Республикаса стратегическӧя планируйтан документъяс дорӧ нормативнӧй да методическӧй корӧмъясӧ, тшӧтш сьӧрсьӧн-бӧрсьӧн мунӧм да найӧс дасьтан да стӧчмӧдан пӧрадок дорӧ корӧмъясӧ кутчысьӧм бӧрся;

13) индӧ Коми Республикаса стратегическӧя планируйтан документ балаяслысь ӧтйӧза видлалан формасӧ, пӧрадоксӧ да кадколастъяссӧ;

14)  збыльмӧдӧ Коми Республикаса стратегическӧя планируйтан юкӧнын федеральнӧй оланпасъяс, Коми Республикаса оланпасъяс да мукӧд нормативнӧй акт серти мукӧд уджмог.

4.  Коми Республикаса олӧмӧ пӧртысь власьт органъяс да Коми Республикаса Юралысьӧн артмӧдӧм Коми Республикаса канму органъяс:

1) лӧсьӧдӧны Коми Республикаса стратегическӧя планируйтан документъяс, координируйтӧны налысь лӧсьӧдӧмсӧ да стӧчмӧдӧны Коми Республикаса стратегическӧя планируйтан документъяссӧ “Россия Федерацияын стратегическӧя планируйтӧм йылысь” Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, Коми Республикаса оланпасъяс да мукӧд нормативнӧй акт серти;

2) нуӧдӧ мониторинг да видзӧдӧ Коми Республикаса стратегическӧя планируйтан документъяс збыльмӧдӧм бӧрся;

3)  збыльмӧдӧ Коми Республикаса стратегическӧя планируйтан юкӧнын “Россия Федерацияын стратегическӧя планируйтӧм йылысь” Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, Коми Республикаса оланпасъяс да мукӧд нормативнӧй акт серти мукӧд уджмог.

5. Коми Республикаса видзӧдан-арталан палата збыльмӧдӧ уджмогъяссӧ Коми Республикаса стратегическӧя планируйтан юкӧнын Россия Федерацияса оланпастэчас да Коми Республикаса оланпастэчас серти.
6 статья. Коми Республикаса стратегическӧя планируйтан

 документъяс
1.  Коми Республикаса стратегическӧя планируйтан документъяс лӧсьӧдӧны шӧр мог индӧм, прогнозируйтӧм, планируйтӧм да программируйтӧм серти.

2.  Коми Республикаса стратегическӧя планируйтан документъясӧ пырӧны:

1) стратегическӧя планируйтан документ, кутшӧмӧс лӧсьӧдӧны шӧр мог индӧм серти, -  Коми Республикаӧс социальнӧй да экономика боксянь сӧвмӧдан стратегия;

2) стратегическӧя планируйтан документъяс, кутшӧмъясӧс лӧсьӧдӧны прогнозируйтӧм серти, кытчӧ пырӧны:

а) дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз;

б) дыр кадся кадколаст вылӧ Коми Республикалӧн сьӧмкуд прогноз;

в) шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз;

3) стратегическӧя планируйтан документъяс, кутшӧмъясӧс лӧсьӧдӧны планируйтӧм да программируйтӧм серти, кытчӧ пырӧны:

а)  Коми Республикаӧс социальнӧй да экономика боксянь сӧвмӧдан стратегия збыльмӧдӧм серти мероприятиеяс план;

б) Коми Республикаса канму уджтасъяс;

в) Коми Республикаса мутас планируйтан схема.

3. Коми Республикаса стратегическӧя планируйтан документъяс лӧсьӧдӧмӧ вермасны корны профсоюз да удж сетысь котыръяс, Коми Республикаын ӧтйӧза, наука да мукӧд организацияӧс канму, коммерческӧй, служебнӧй да оланпасӧн видзан мукӧд гусятор йылысь Россия Федерацияса оланпастэчаслысь корӧмъяс тӧд вылын кутӧмӧн.
7 статья. Коми Республикаса стратегическӧя планируйтан

 документ балаяс ӧтйӧза видлалӧм
1. Коми Республикаса стратегическӧя планируйтан документ балаяссӧ петкӧдӧны ӧтйӧза видлалӧм вылӧ Россия Федерацияса оланпастэчаслысь, сы лыдын  канму, коммерческӧй, служебнӧй да оланпасӧн видзан мукӧд гусятор йылысь, да Коми Республикаса оланпастэчаслысь  корӧмъяс артыштӧмӧн.

2.  Коми Республикаса стратегическӧя планируйтан документъяслӧн шӧр положениеяс йылысь юӧрлы восьсалунӧн да судзсянлунӧн могмӧдӧм могысь, налысь балаяссӧ колӧ йӧзӧдны Коми Республикаса олӧмӧ пӧртысь власьт органлӧн либӧ Коми Республикаса Юралысьӧн артмӧдӧм Коми Республикаса канму органлӧн официальнӧй сайт вылын, коді кывкутӧ стратегическӧя планируйтан документ лӧсьӧдӧмысь, а сідзжӧ “Ӧтуввез” юӧр да телекоммуникация везйын ставлы восьса стратегическӧя планируйтан юӧра ресурс вылын.

3. Коми Республикаса стратегическӧя планируйтан документ бала ӧтйӧза видлалігӧн воӧм пасйӧдъяссӧ да вӧзйӧмъяссӧ колӧ быть видлавны  Коми Республикаса олӧмӧ пӧртысь власьт органлы либӧ Коми Республикаса Юралысьӧн артмӧдӧм Коми Республикаса канму органлы, кодъяс кывкутӧны Коми Республикаса стратегическӧя планируйтан документ лӧсьӧдӧмысь.
8 статья. Коми Республикаӧс социальнӧй да экономика боксянь

сӧвмӧдан стратегия
1. Коми Республикаӧс социальнӧй да экономика боксянь сӧвмӧдан стратегия лӧсьӧдӧны кадколаст вылӧ, мый оз вевтырт кадколастысь, кутшӧм вылӧ лӧсьӧдӧны дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз,  Коми Республикаӧс социальнӧй да экономика боксянь сӧвмӧдан верктуйяс, шӧр могъяс да могъяс индӧм могысь, кутшӧмъясӧс сӧгласуйтӧма Россия Федерацияӧс социальнӧй да экономика боксянь сӧвмӧдан верктуйясӧн да шӧр могъясӧн.

2. Коми Республикаӧс социальнӧй да экономика боксянь сӧвмӧдан стратегияӧ пырӧ:

1) Коми Республикаӧс социальнӧй да экономика боксянь сӧвмӧдӧмын збыльмӧдӧм шӧр могъяс донъялӧм;

2) Коми Республикаӧс социальнӧй да экономика боксянь сӧвмӧдан верктуйяс, шӧр могъяс, могъяс да нырвизьяс;

3) Коми Республикаӧс социальнӧй да экономика боксянь сӧвмӧдан шӧр могъяс шедӧдӧмлӧн петкӧдласъяс, Коми Республикаӧс социальнӧй да экономика боксянь сӧвмӧдан стратегия збыльмӧдан кадколастъяс да тшупӧдъяс;

4) Коми Республикаӧс социальнӧй да экономика боксянь сӧвмӧдан стратегия збыльмӧдӧмлӧн виччысяна бӧртасъяс;

5) Коми Республикаӧс социальнӧй да экономика боксянь сӧвмӧдан стратегия збыльмӧдӧм вылӧ колана финансӧвӧй ресурсъяс донъялӧм;

6) Коми Республикаса канму уджтасъяс йылысь юӧр, кутшӧмъясӧс вынсьӧдӧма Коми Республикаӧс социальнӧй да экономика боксянь сӧвмӧдан стратегия збыльмӧдӧм могысь;

7) Коми Республикаса Веськӧдлан котырӧн урчитӧм мукӧд положение.

3. Коми Республикаӧс социальнӧй да экономика боксянь сӧвмӧдан стратегия лоӧ подулӧн Коми Республикаса канму уджтасъяс, Коми Республикаса мутас планируйтан схема да Коми Республикаӧс социальнӧй да экономика боксянь сӧвмӧдан стратегия збыльмӧдӧм кузя мероприятиеяс план лӧсьӧдӧм вылӧ.

4. Коми Республикаӧс социальнӧй да экономика боксянь сӧвмӧдан стратегиясӧ вынсьӧдӧ Коми Республикаса Веськӧдлан котыр.
9 статья. Дыр кадся кадколаст вылӧ Коми Республикаӧс

социальнӧй да экономика боксянь сӧвмӧдан прогноз
1. Дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозсӧ лӧсьӧдӧны быд квайт во дас кык да унджык во вылӧ дыр кадся кадколаст вылӧ Россия Федерацияӧс социальнӧй да экономика боксянь сӧвмӧдан прогноз подув вылын Россия Федерацияӧс наука да технология боксянь сӧвмӧдан прогноз да Коми Республикаса олӧмӧ пӧртысь власьт органъясӧн сетӧм юӧръяс тӧд вылын кутӧмӧн.

2. Дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозсӧ стӧчмӧдӧны Коми Республикаса Веськӧдлан котырлӧн помшуӧм серти шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз тӧд вылын кутӧмӧн.

3. Дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозсӧ лӧсьӧдӧны вежлалан подув вылын.

4. Дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозӧ пырӧ:

1) Коми Республикаӧс социальнӧй да экономика боксянь сӧвмӧдӧмын воӧдчан тшупӧд донъялӧм;

2) дыр кадся кадколаст вылӧ Коми Республикаӧс социальнӧй да экономика боксянь сӧвмӧдӧмын пытшкӧс условиеяслысь да характеристикаяслысь вариантъяс индӧм, демография боксянь да наука да техника боксянь сӧвмӧдан шӧр петкӧдласъяссӧ, гӧгӧртаслысь да вӧр-ва ресурсъяслысь состояниесӧ пыртӧмӧн;

3) дыр кадся кадколаст вылӧ Коми Республикалӧн экономика сӧвман факторъяс да дзескӧдӧмъяс донъялӧм;

4) Коми Республикаӧс социальнӧй да экономика боксянь сӧвмӧдан нырвизьяс да дыр кадся кадколаст вылӧ Коми Республикаӧс социальнӧй да экономика боксянь сӧвмӧдӧмын ӧти либӧ некымын варианта прогнозлӧн торъя мога петкӧдласъяс, тшӧтш Коми Республикаӧс социальнӧй да экономика боксянь сӧвмӧдан лыд серти петкӧдласъяс да качественнӧй характеристикаяс;

5) Коми Республикаса канму уджтасъяслӧн шӧр параметръяс;

6) экономика уджын торъя сикасъяс сӧвмӧдӧм серти медшӧр петкӧдласъяс, дыр кадся кадколаст вылӧ транспорт да энергетика инфраструктура сӧвмӧдан петкӧдласъяс Коми Республикаса канму уджтасъясӧн урчитӧм мероприятиеяс нуӧдӧм артыштӧмӧн;

7) Коми Республикаса Веськӧдлан котырӧн урчитӧм мукӧд положение.

5. Дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозсӧ вынсьӧдӧ Коми Республикаса Веськӧдлан котыр.

10 статья. Дыр кадся кадколаст вылӧ Коми Республикаса

сьӧмкуд прогноз
1. Дыр кадся кадколаст вылӧ Коми Республикаса сьӧмкуд прогнозсӧ лӧсьӧдӧны Россия Федерацияса сьӧмкуд кодекс да “Коми Республикаын сьӧмкуд система йылысь да сьӧмкуд процесс йылысь” Коми Республикаса Оланпас серти.

2. Дыр кадся кадколаст вылӧ Коми Республикаса сьӧмкуд прогнозсӧ вынсьӧдӧ Коми Республикаса Веськӧдлан котыр.
11 статья. Шӧр кадся кадколаст вылӧ Коми Республикаӧс

  социальнӧй да экономика боксянь сӧвмӧдан прогноз
1. Шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозсӧ лӧсьӧдӧны быд во шӧр кадся кадколаст вылӧ Россия Федерацияӧс социальнӧй да экономика боксянь сӧвмӧдан прогноз, Коми Республикаӧс социальнӧй да экономика боксянь сӧвмӧдан стратегия подув вылын Коми Республикаса сьӧмкуд да вот политикалысь медшӧр нырвизьяс тӧд вылын кутӧмӧн.

2. Шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозсӧ лӧсьӧдӧны вежлалан подув вылын.

3. Шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозӧ пырӧ:

1) Коми Республикаӧс социальнӧй да экономика боксянь сӧвмӧдӧмын воӧдчан тшупӧд донъялӧм;

2) шӧр кадся кадколаст вылӧ Коми Республикалӧн экономика сӧвман факторъяс да дзескӧдӧмъяс донъялӧм;

3) Коми Республикаӧс социальнӧй да экономика боксянь сӧвмӧдан нырвизьяс да шӧр кадся кадколаст вылӧ Коми Республикаӧс социальнӧй да экономика боксянь сӧвмӧдӧмын ӧти либӧ некымын варианта прогнозлӧн торъя мога петкӧдласъяс, тшӧтш Коми Республикаӧс социальнӧй да экономика боксянь сӧвмӧдан лыд серти петкӧдласъяс да качественнӧй характеристикаяс;

4) Коми Республикаса канму уджтасъяслӧн шӧр параметръяс;

5) Коми Республикаса Веськӧдлан котырӧн урчитӧм мукӧд положение.

4. Шӧр кадся кадколаст вылӧ Коми Республикаӧс социальнӧй да экономика боксянь сӧвмӧдан прогнозсӧ ошкӧ Коми Республикаса Веськӧдлан котыр да тӧд вылын кутӧны дыр кадся кадколаст вылӧ Коми Республикаӧс социальнӧй да экономика боксянь сӧвмӧдан прогноз стӧчмӧдігӧн.
12 статья. Коми Республикаӧс социальнӧй да экономика боксянь

сӧвмӧдан стратегия збыльмӧдӧм кузя 

мероприятиеяс план
1.  Коми Республикаӧс социальнӧй да экономика боксянь сӧвмӧдан стратегия збыльмӧдӧм кузя мероприятиеяслысь план лӧсьӧдӧны стратегия збыльмӧдан кадколаст вылӧ Коми Республикаса социальнӧй да экономика боксянь сӧвмӧдан стратегиялӧн положениеяс подув вылын Россия Федерацияса Веськӧдлан котырлысь медшӧр уджалан нырвизьяс тӧд вылын кутӧмӧн.

2.  Коми Республикаӧс социальнӧй да экономика боксянь сӧвмӧдан стратегия збыльмӧдӧм кузя мероприятиеяс планӧ пырӧ:

1) Коми Республикаса социальнӧй да экономика боксянь сӧвмӧдан стратегия збыльмӧдан тшупӧдъяс, кутшӧмъясӧс торйӧдӧма сьӧмкуд планируйтӧмлы урчитӧм кадколастӧн артыштӧмӧн: куим во (стратегия збыльмӧдан медводдза тшупӧд вылӧ да сьӧмкуд планируйтан тайӧ кадколаст вылӧ) да куим – квайт во (локтан тшупӧдъяс да кадколастъяс вылӧ);

2)  Коми Республикаӧс социальнӧй да экономика боксянь сӧвмӧдан шӧр могъяс да могъяс, кутшӧмъяс медколанаӧсь Коми Республикаӧс социальнӧй да экономика боксянь сӧвмӧдан быд тшупӧдын;

3)   Коми Республикаӧс социальнӧй да экономика боксянь сӧвмӧдан стратегия збыльмӧдӧмлӧн петкӧдласъяс да налӧн вежӧртасъяс, кутшӧмъясӧс урчитӧма Коми Республикаӧс социальнӧй да экономика боксянь сӧвмӧдан быд тшупӧд вылӧ;

4) ӧтвывтӧм мероприятиеяс да Коми Республикаса канму уджтасъяс лыддьӧг, кутшӧмъяс отсалӧны олӧмӧ пӧртны Коми Республикаӧс социальнӧй да экономика боксянь сӧвмӧдан стратегия збыльмӧдӧмлӧн быд тшупӧдын Коми Республикаӧс социальнӧй да экономика боксянь сӧвмӧдан дыр кадся шӧр могъяссӧ, кутшӧмъясӧс пасйӧма Коми Республикаӧс социальнӧй да экономика боксянь сӧвмӧдан стратегияын;

5) Коми Республикаса Веськӧдлан котырӧн урчитӧм мукӧд положение.

3. Коми Республикаӧс социальнӧй да экономика боксянь сӧвмӧдан стратегия збыльмӧдӧм кузя мероприятиеяс плансӧ вынсьӧдӧ Коми Республикаса Веськӧдлан котыр.
13 статья. Коми Республикаса канму уджтасъяс
1. Коми Республикаса канму уджтасъяс лӧсьӧдӧны социальнӧй да экономика боксянь сӧвмӧдан верктуйяс серти, кутшӧмъясӧс индӧма Коми Республикаӧс социальнӧй да экономика боксянь сӧвмӧдан стратегияӧн Россия Федерацияса стратегическӧя планируйтан отраслевӧй документъяс тӧд вылын кутӧмӧн Коми Республикаса Веськӧдлан котырӧн урчитӧм кадколаст вылӧ.

2. Сэк, кор федеральнӧй тшупӧдын вынсьӧдӧма да пӧртсьӧ олӧмӧ Россия Федерацияса канму уджтас, мый отсалӧ збыльмыны шӧр могъяслы, кутшӧмъяс пырӧны Россия Федерациялӧн да Россия Федерацияса субъектъяслӧн ӧтувъя веськӧдланторйӧ, позьӧ лӧсьӧдны татшӧм жӧ Коми Республикаса канму уджтас.

3. Коми Республикаса канму уджтассӧ вынсьӧдӧ Коми Республикаса Веськӧдлан котыр.
14 статья. Коми Республикаса мутас планируйтан схема
1. Коми Республикаса мутас планируйтан схемасӧ лӧсьӧдӧны Коми Республикаӧс социальнӧй да экономика боксянь зумыда сӧвмӧдӧм могысь да мыджсьӧ Коми Республикаӧс социальнӧй да экономика боксянь сӧвмӧдан стратегиялӧн положениеяс, Россия Федерацияса стратегия планируйтан отраслевӧй документъяс вылӧ.

2. Коми Республикаса мутас планируйтан схемасӧ веськӧдӧма Коми Республикаса олысьяслы бур оласног лӧсьӧдӧм вылӧ, мый збыльмас инженернӧй, транспорт, производство да социальнӧй инфраструктура сӧвмӧдан могъяс комплекснӧя олӧмӧ пӧртӧм отсӧгӧн, гӧгӧртас вылӧ лёка тӧдчӧм чинтӧм, вӧр-ва ресурсъяс видзӧм да колана ногӧн наӧн вӧдитчӧм, талунъя да аскиа войтырлы коланлун вылӧ историко-культурнӧй наследие, меставывса традицияяс да аслыспӧлӧслунъяс видзӧм тӧд вылын кутӧмӧн.

3. Коми Республикаса мутас планируйтан схемасӧ лӧсьӧдӧны, сӧгласуйтӧны да вынсьӧдӧны Россия Федерацияса кар стрӧитан кодексӧн да кар стрӧитан удж йылысь Коми Республикаса оланпастэчасӧн урчитӧм корӧмъяс серти.
15 статья. Коми Республикаса стратегическӧя планируйтан

документъяс збыльмӧдӧмлы мониторинг нуӧдӧм
1. Коми Республикаса стратегическӧя планируйтан документъяс збыльмӧдӧмлы мониторинглӧн шӧр могӧн лоӧ стратегическӧя планируйтан системаӧн вӧдитчӧмын бурлун кыпӧдӧм, кутшӧмӧс збыльмӧдӧны социальнӧй да экономика боксянь да финансӧвӧй медшӧр петкӧдласъяс комплекснӧя донъялӧм подув вылын, кутшӧмъяс пырӧны Коми Республикаса стратегическӧя планируйтан документъясӧ, а сідзжӧ урчитӧм кадколастӧ Коми Республикаӧс социальнӧй да экономика боксянь сӧвмӧдӧмын артыштӧм петкӧдласъяс шедӧдӧм кузя Коми Республикаын стратегическӧй планируйтӧм участвуйтысьяслӧн уджын бурлун кыпӧдӧм.

2. Коми Республикаса стратегическӧя планируйтан документъяс збыльмӧдӧмлы мониторинг нуӧдан шӧр могъясӧн лоӧны:

1) Коми Республикаӧс социальнӧй да экономика боксянь сӧвмӧдӧм йылысь юӧр чукӧртӧм, систематизируйтӧм да кывкӧртӧд вӧчӧм;

2) Коми Республикаӧс социальнӧй да экономика боксянь сӧвмӧдӧмын артыштӧм петкӧдласъяс шедӧдан тшупӧдсӧ донъялӧм;

3) Коми Республикаса стратегическӧя планируйтан документъяслысь бӧртаслун да бурлун донъялӧм, кутшӧмъясӧс лӧсьӧдӧны экономика отрасльяс да канмусянь веськӧдлан юкӧнъяс планируйтӧм да программируйтӧм дырйи;

4)  Коми Республикаӧс социальнӧй да экономика боксянь сӧвмӧдан шӧр могъяс шедӧдӧмлӧн планӧвӧй да збыль тшупӧд вылӧ пытшкӧсса да ортсыса условиеяслысь тӧдчӧм донъялӧм;

5) Коми Республикаса стратегическӧя планируйтан документъяслӧн планӧвӧй да збыль кадколастъяслысь лӧсялӧмсӧ, найӧс збыльмӧдан бӧртасъяссӧ да найӧс збыльмӧдӧм вылӧ колана ресурсъяссӧ донъялӧм;

6)  Коми Республикаӧс социальнӧй да экономика боксянь сӧвмӧдан тшупӧдсӧ донъялӧм, анализ нуӧдӧм, лоны вермана рискъяс да грӧзитӧмъяс тӧдмалӧм да найӧс ӧлӧдӧм кузя мераяс ас кадӧ примитӧм;

7) стратегическӧя планируйтан тэчасӧн вӧдитчӧмын бурлун кыпӧдӧм кузя вӧзйӧмъяс лӧсьӧдӧм.

3. Документъясӧн, кӧні петкӧдлӧма Коми Республикаса стратегическӧя планируйтан документъяс збыльмӧдӧмлы мониторинг нуӧдан бӧртасъяс, лоӧны Коми Республикаса Юралысьлӧн Коми Республикаса Каналан Сӧветлы Коми Республикаса Веськӧдлан котырлӧн уджын бӧртасъяс йылысь быдвося отчёт да Коми Республикаса канму уджтасъяс збыльмӧданног йылысь да налысь бурлун донъялӧм йылысь ӧтвывтӧм вося доклад.

4.  Коми Республикаса Юралысьлӧн Коми Республикаса Каналан Сӧветлы Коми Республикаса Веськӧдлан котырлӧн уджын бӧртасъяс йылысь быдвося отчёт лӧсьӧдан да сетан пӧрадоксӧ да кадколастъяссӧ индӧ Коми Республикаса Юралысь.

5. Коми Республикаса канму уджтасъяс збыльмӧданног йылысь да налысь бурлун донъялӧм йылысь ӧтвывтӧм вося доклад лӧсьӧдан да сетан  пӧрадоксӧ да кадколастъяссӧ индӧ Коми Республикаса Веськӧдлан котыр “Коми Республикаын сьӧмкуд система йылысь да сьӧмкуд процесс йылысь” Коми Республикаса Оланпаслӧн 79 статья тӧд вылын кутӧмӧн.

6. Документъяссӧ, кӧні петкӧдлӧма Коми Республикаса стратегическӧя планируйтан документъяс збыльмӧдӧмлы мониторинг нуӧдан бӧртасъяс, колӧ йӧзӧдны Коми Республикаса олӧмӧ пӧртысь власьт органъяслӧн да Коми Республикаса Юралысьӧн артмӧдӧм Коми Республикаса канму органъяслӧн официальнӧй сайт вылын, кодъяс кывкутӧны  Коми Республикаса стратегическӧя планируйтан документъяс лӧсьӧдӧмысь, да “Ӧтуввез” юӧр да телекоммуникация везйын ставлы восьса стратегическӧя планируйтан юӧра ресурсын, канму, коммерческӧй, служебнӧй да оланпасӧн видзан мукӧд гусяторйӧ пыртӧм юӧръяс кындзи.
7. Коми Республикаса стратегическӧя планируйтан документъяс збыльмӧдӧмлы мониторинг нуӧдан пӧрадоксӧ индӧ Коми Республикаса Веськӧдлан котыр.
16 статья. Коми Республикаса стратегическӧя планируйтан

документъяс збыльмӧдӧм бӧрся контроль
1. Коми Республикаса стратегическӧя планируйтан документъяс збыльмӧдӧм бӧрся контроль нуӧдӧмлӧн шӧр могъясӧн лоӧны:

1)  Коми Республикаӧс социальнӧй да экономика боксянь сӧвмӧдӧм йылысь юӧр чукӧртӧм, систематизируйтӧм да кывкӧртӧд вӧчӧм;

2) Коми Республикаса стратегическӧя планируйтан документъяслысь качество донъялӧм, кутшӧмъясӧс лӧсьӧдӧны шӧр могъяс индігӧн, прогнозируйтігӧн, планируйтігӧн да программируйтігӧн;

3) Коми Республикаын стратегическӧя планируйтігӧн примитӧм помшуӧмъяс збыльмӧдӧмлысь бӧртаслунсӧ да бурлунсӧ донъялӧм;

4) Коми Республикаӧс социальнӧй да экономика боксянь сӧвмӧдан шӧр могъяс шедӧдӧм донъялӧм;

5) Коми Республикаӧс социальнӧй да экономика боксянь сӧвмӧдан шӧр могъяс шедӧдӧмлӧн планӧвӧй да збыль тшупӧд вылӧ пытшкӧсса да ортсыса условиеяслысь тӧдчӧм донъялӧм;
6) Коми Республикаын стратегическӧя планируйтан тэчасӧн вӧдитчӧмын бурлун кыпӧдӧм кузя вӧзйӧмъяс лӧсьӧдӧм.

2. Коми Республикаса стратегическӧя планируйтан документъяс збыльмӧдӧмлы контроль нуӧдан бӧртасъяс серти сійӧс нуӧдысь орган ыстӧ Коми Республикаса олӧмӧ пӧртысь власьт органӧ либӧ Коми Республикаса Юралысьӧн артмӧдӧм канму органӧ, коді кывкутӧ мероприятиеяс нуӧдӧмысь либӧ Коми Республикаса стратегическӧя планируйтан документъясын артыштӧм петкӧдласъяс шедӧдӧмысь, лӧсялана юӧр.
17 статья. Коми Республикаса стратегическӧя планируйтан

документъяс збыльмӧдӧм

1.  Коми Республикаӧс социальнӧй да экономика боксянь сӧвмӧдан стратегиясӧ олӧмӧ пӧртӧны Коми Республикаӧс социальнӧй да экономика боксянь сӧвмӧдан стратегия збыльмӧдӧм кузя мероприятиеяслысь план лӧсьӧдӧм могысь. Коми Республикаӧс социальнӧй да экономика боксянь сӧвмӧдан стратегиялысь положениеяссӧ стӧчмӧдӧны Коми Республикаса канму уджтасъясын ресурсӧн могмӧдан коланлунсӧ тӧд вылын кутӧмӧн, сы лыдын дыр кадся кадколаст вылӧ Коми Республикаса сьӧмкуд прогноз серти индӧмӧн.

2.  Коми Республикаӧс социальнӧй да экономика боксянь сӧвмӧдан стратегиялысь шӧр положениеяс збыльмӧдӧм кузя ӧтвывтӧм мероприятиеяссӧ да Коми Республикаса канму уджтасъяс лыддьӧгсӧ пыртӧны  Коми Республикаӧс социальнӧй да экономика боксянь сӧвмӧдан стратегия збыльмӧдӧм кузя мероприятиеяс планӧ.

3. Коми Республикаса канму уджтасъяссӧ, кутшӧмъяс отсалӧны олӧмӧ пӧртны  Коми Республикаӧс социальнӧй да экономика боксянь сӧвмӧдан стратегия, индӧ Коми Республикаса Веськӧдлан котыр да пыртӧ Коми Республикаса канму уджтасъяс лыддьӧгӧ.

4. Быд во донъялӧны Коми Республикаса быд канму уджтас збыльмӧдӧмлысь бурлунсӧ. Индӧм донъялӧмлысь нуӧдан пӧрадоксӧ да сылысь критерийяссӧ урчитӧ Коми Республикаса Веськӧдлан котыр.

5. Коми Республикаса Веськӧдлан котыр дасьтӧ быдвося отчёт Коми Республикаӧс социальнӧй да экономика боксянь сӧвмӧдан стратегия збыльмӧдӧм кузя мероприятиеяслысь план олӧмӧ пӧртӧм йылысь.
18 статья. Тайӧ Оланпассӧ збыльмӧдан пӧрадок 
Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Юралысь

